
Tu̠ ‘un na̠ vechiñu estado 
Washington xa̠ ‘á kua̠ chi tá káni na̠ 
yuví na̠ válí á köntiáa-na̠ -na̠

Tutu yó’o kúú iin tutu tia̠ a-ntu̠ ná kunta̠ a̠ ini na̠ yuví 
xa̠ ’á tu̠ ’un na̠ vechiñu estado Washington xa̠ ’á na̠ 
válí ra xa̠ ’á kua̠ chi tá káni na̠ yuví na̠ válí á köntiáa-
na̠ -na̠ ra ká’a̠ n tutu yó’o xa̠ ’á tutu tia̠ a na̠ vechiñu 
nu̠ú iin tutu ká’nu naní Revised Code of Washington 
(Tutu Tia̠ a Na̠ Vechiñu Xa̠ ’á Kua̠ chi) (RCW), iin ña̠ 
ká’a̠ n xa̠ ’á kua̠ chi xí’in iinka tutu naní Washington 
Administrative Code (Tutu Tia̠ a Na̠ Vechiñu Xa̠ ’á 
Na̠ xa Sánto’o-na̠ Na̠ Kua̠ chi) (WAC), ña̠ ká’a̠ n xa̠ ’á 
na̠ xa sánto’o na̠ vechiñu na̠ kua̠ chi.

Á va̠ ’a kúú-a̠ tu káni-yó na̠ válí?
Áan, süvi kua̠ chi kúú-ña̠ tu kúni̠ na̠ chêe, tá tu̠ ’un nána á táta 
á mástro á iinka na̠ ntiáa na̠ válí ra tu kúni̠ -na̠ kani-na̠ na̠ válí 
chi kúni̠ -na̠ sána̠ ’a̠ -na̠ na̠ válí, ña̠ ná kantíxa-na̠ , va̠ ’a saá 
ra ná lo‘o va sánto‘o-na̠ na̠ válí ra. Xíniñú’u-yó kunta̠ a̠ va̠ ’a 
ini-yó na̠ xa kúú na̠ válí tá chika̠ a̠ ini-yó na̠ xa sánto’o-yó-na̠ tá 
tu̠ ’un tu xa̠ ká’nu kúú-na̠ á lo’o kúú-na̠ á kú’vi̠ -na̠ ra saá kuvi 
kunta̠ a̠ ini-yó tu va̠ ’a á vä’a kúú-a̠ kani-yó-na̠ . Iinka xíniñú‘u-yó 
kunta̠ a̠ ini-yó tu va̠ ‘a kúnta̠ a̠ ini na̠ válí ra iinka tu kua̠ chi ká‘nu 
á kua̠ chi lo‘o sa̠ -na̠ . Átu kántíxa nána táta na̠ válí ña̠ xíniñú‘u-
na̠ sánto‘o-na̠ na̠ válí se̠ ‘e-na̠ ña̠ ná kutu̠ ‘va-na̠ ra küvi sánto‘o 
kuénta-na̠ na̠ se̠ ‘e-na̠ . Tu kani iinka na̠ yuví iin ña̠ lo’o ra 
kua̠ chi kúú-ña̠ nu̠ ú na̠ vechiñu ra köo kua̠ chi tu lo‘o va sa̠ nto‘o-
na̠ -na̠ ra xa̠ ta̠ xi nána táta-na̠ ntiáyu ña ná sánto‘o-na̠ ña̠ lo’o 
ña ná kutu̠ ‘va-na̠ ña̠ va̠ ‘a ra ná kantíxa-na̠ tu̠ ‘un va̠ ‘a na̠ chêe.

• RCW 9A.16.100: https://apps.leg.wa.gov/RCW/ 
default.aspx?cite=9A.16.100

• WAC 110-30-0030: https://apps.leg.wa.gov/RCW/ 
default.aspx?cite=9A.16.100

Na-ña̠ kúú-ña̠ tá kini káni na̠ yuví iin ña̠ 
lo’o ra kua̠ chi kúú-ña̠?
Kua̠ chi kúú-ña̠  tá sánto‘o iin na̠  yuví iin ña̠  lo‘o ra xa̠ ‘á ña̠  ikán 
kú‘vi̠  ña̠  lo’o. Tu ña̠  sana xi̠ kuu-ña̠  ra süvi kua̠ chi kúú-ña̠ . 
Kua̠ chi kúú ña̠  tá sánto‘o-na̠  ña̠  lo‘o tá tu̠ ‘un ña̠  yó‘o:

(a) Sákana-na̠  iin ña̠  lo’o á xáñu̠ ntiaa-na̠ -ña̠  á káyu̠ -na̠ -ña̠  
á xá‘ntia-na̠ -na̠;

(b) Káni-na̠ -ña̠  xí‘in íki nta‘á-na̠;
(c) Sákanta na̠  yuví iin ña̠  lo’o ña̠  kúma̠ ní ni̠ xi̠ nu u̠ ni̠  kui̠ ya̠;
(d) Ntási yu‘ú á xi̠ tín iin ña̠  lo’o, ná kökuvi ntaki‘in-ña̠  ta̠ chí;
(e) Sáyǔ‘u-na̠ -ña̠  xí‘in yu̠ chi̠  á tu̠ xǐi; á iinka 
(f) Sánto‘o-na̠ -ña̠  tákua iin kana ntu̠ xa̠  á ku̠ ‘vi̠  ña̠  lo‘o á iinka 

ña̠ ‘a xa̠ ‘á-ña̠  kuvi ku̠ ‘vi̠  á kuvi̠  iin ña̠  lo‘o.

• RCW 9A.16.100: https://apps.leg.wa.gov/RCW/ 
default.aspx?cite=9A.16.100

• WAC 110-30-0030: https://apps.leg.wa.gov/WAC/ 
default.aspx?cite=110-30-0030

Na-ña̠ kúú ña̠ kua̠ chi tá ké‘é na̠ yuví iin 
ña̠ lo’o?
Kua̠ chi kúú-ña̠  tu ke‘é iin na̠  yuví iin ña̠  lo‘o á taxi-na̠  ke‘é 
iinka-na̠ -ña̠  chi saá ká‘a̠ n tutu tu̠ ‘un na̠  vechiñu̠ . Tu tiin iin na̠  
yuví iin ña̠  lo‘o, ña̠  ntíxí sa‘má á ña̠  cha‘lá, nu̠ ú íyo ña̠  i̠ í-ña̠ , á 
saká-na̠  xi̠ ní-ña̠  ná ke‘é-ña̠  iinka-na̠ , á sáyǔ‘u-na̠ -ña̠  ná ke‘é-
ña̠  iinka-na̠  chi saá kútóo-na̠  á saá kútóo iinka-na̠ , ra kua̠ chi 
kúú-ña̠ . Mií nána táta ña̠  lo‘o xí‘in mií na̠  ntiáa ña̠  lo‘o xí‘in 
iinka na̠  ta̠ tán kúú na̠  yuví na̠  kuvi ntakatia-na̠  ikí ku̠ ñu̠  ña̠  
lo‘o ra kuvi kotontosó-na̠ -ña̠ , ná kunta̠ a̠  ini-na̠  tú xíniñú‘u-na̠  
sákuchi-na̠ -ña̠  á sántuva̠ ‘a-na̠ -ña̠.

WAC 110-30-0030: https://apps.leg.wa.gov/WAC/ 
default.aspx?cite=110-30-0030

(1-800-723-4831 | 360-902-8060, ConstRelations@dcyf.wa.gov). DCYF PUBLICATION CWP_0081 MA (08-2021) Mixtecoalto

Na-ña̠ kúú-ña̠  íxǐko na̠  válí?
Ká‘a̠ n tutu tu̠ ‘un na̠  vechiñu ña̠  kua̠ chi kúú-ña̠  tu íxǐko na̠  
yuví iin ña̠  lo‘o ña̠  ná ke‘é-na̠ -ña̠  ra kua̠ chi tu kúú-ña̠  tu sáká-
na̠  xi̠ ní ña̠  lo‘o á sáyǔ‘u-na̠ -ña̠  ná kuyachin ña̠  lo‘o nu̠ ú íyo 
na̠  kúni̠  ña̠  yó‘o: 

(a) Ke‘é-na̠  iinka-na̠  á ku̠ su̠ n-na̠  xí‘in-na̠  ra cha‘vi-na̠  xí‘in 
xǔ‘un á iinka ña̠ ‘a xa̠ ‘á-ña̠;

(b) Tavá-na̠  nǎ‘na á sánana-na̠  ña̠  i̠ í na̠  yuví á tavá-na̠  
nǎ‘na tá ké‘é-na̠  iinka-na̠  á sákuiso-na̠ -ña̠  tá tu̠ ‘un xí‘in 
computadora; 

(c) Ke‘é-na̠  iinka-na̠  á sánana-na̠  ña̠  i̠ í-na̠  ña̠  nu̠ ú iinka na̠  
yuví ná kusi̠ í ini-na̠  chi saá kutóo-na̠.

WAC 110-30-0030: https://apps.leg.wa.gov/WAC/ 
default.aspx?cite=110-30-0030

Á kuvi kuntiaa iin na̠ kua̠ chi mií na̠ válí 
se̠ ‘e-i̠ , átu lo‘o va?
U̠ ‘un. Kua̠ chi kúú-ña̠  tu taxi-ún kuntiaa na̠  kua̠ chi na̠  válí 
se̠ ‘e-ún tu ya̠ chi̠  ke̠ ‘é-na̠  iin na̠  yuví á ti̠ in u̠ ‘vi̠ -na̠ -na̠ . Tu xa̠  
ni̠ ka̠ ‘a̠ n na̠  vechiñu ña̠  va̠ ‘a kúú-ña̠  kuyachin-na̠  nu̠ ú na̠  válí 
á kuyachin-na̠  nu̠ ú na̠  válí se̠ ‘e-ún chi na̠  tá‘án-na̠  kúú-na̠ , 
ra saá kántíxa na̠  vechiñu tá tu̠ ‘un na̠  sáchiñu veka̠ a̠  á na̠  
sáchiñu ve‘e uelfér ra saá süvi kua̠ chi kúú-ña̠.

Kuvi kakin-na̠  kua̠ chi xa̠ ‘á iin na̠  yuví tu sánto̠ o-na̠  iin ña̠  lo‘o 
nto̠ o-ña̠  xí‘in iin na̠  kua̠ chi, na̠  ya̠ chi̠  ke̠ ‘é iin na̠  yuví á ti̠ in 
u̠ ‘vi̠ -na̠ , tu na̠  sánto̠ o ña lo‘o kúú (a) nána táta-ña̠ ; á (b) na̠  
ntiáa ña̠  lo‘o; á (c) na̠  sáchiñu ntiáa na̠  válí ra sánto̠ o-na̠  ña̠  
lo‘o nto̠ o-ña̠  xí‘in iin na̠  yuví, na̠  süvi nána táta-ña̠  kúú-na̠ , 
ra süvi na̠  ntiáa-ña̠  chi köo nána táta-ña̠ , tu va̠ ‘a xíni̠ -na̠  na̠  
yuví ikán kúú na̠  kua̠ chi chi ya̠ chi̠  ke̠ ‘é-na̠  iin ña̠  lo‘o ra vichin 
ká‘a̠ n na̠  vechiñu ña̠  xíniñú‘u-na̠  kantíxa-na̠  tu̠ ‘un-na̠  xa̠ ‘á tu 
kuvi kuyachin-na̠  nu̠ ú na̠  válí átu yó‘o átu iinka ñuu.

RCW 9A.42.110: https://apps.leg.wa.gov/RCW/ 
default.aspx?cite=9A.42.110 

Ntáa kúú ña̠ tá vä‘a ntiáa-na̠ iin ña̠ lo‘o?
Ká‘a̠ n-ntu̠  ña̠  köntiáa na̠  yuví na̠  válí se̠ ‘e-na̠  tá íyo nána táta 
na̠  válí, á iinka na̠  ntiáa na̠  válí, na̠  kökúni̠ -na̠  kuntiaa-na̠  iin 
ña̠  lo‘o ra i̠ yo nti̠ va̠ ‘a kúú-ña̠  chi átu kuvi ku̠ ‘vi̠  ña̠  lo‘o ra átu 
kuvi kuvi̠ -ña̠  á nto‘o-na̠  iin tu̠ ntó‘o ra mií nána táta-na̠  va̠ ‘a 
kúnta̠ a̠  ini-na̠  ña̠ ‘a xíniñú‘u ña̠  lo‘o ra kökúni̠ -na̠  kuntiaa-na̠ -
ña̠.

(a) Tá kúni̠ -na̠  chika̠ a̠  ini-na̠  tu i̠ yo nti̠ va̠ ‘a-ña̠  ra ná kunta̠ a̠  
ini-na̠  tu xá‘mi á xí‘i nána táta na̠  válí chi átu xa̠ ‘á-ña̠  
kökuvi kuntiaa-na̠ -na̠.

(b) Tu ntée na̠  válí iin xiyo ve‘e ra süvi kua̠ chi kúú-ña̠  chi átu 
va̠ ‘a íyo-na̠  tu va̠ ‘a ntiáa nána táta-na̠ -na̠.

(c) Süvi kua̠ chi kúú-ña̠  tu ntá‘vi kúú na̠  yuví átu köo ve‘e nu̠ ú 
kuvi kuntee-na̠  ra átu ntó‘o nána táta na̠  válí chi íyo iinka 
na̠  káni tá‘án xí‘in-na̠  ra süvi kua̠ chi kúú-na̠  chi átu va̠ ‘a 
ntiáa-na̠  ña̠  lo‘o se̠ ‘e-na̠.

(d) Átu könínto‘o ña̠  lo‘o ra i̠ yo ni̠ xi̠ yo ra könínto‘o-ña̠  ra kuvi 
ni̠ nto̠ ‘o-ña̠ , ra saá tu kua̠ chi kúú-ña̠  átu ná säma ña̠  i̠ yo 
ra kuvi nto‘o-ña̠  tu̠ ntó‘o.

(e) Íyo kua̠ ‘á ña̠ ‘a kuvi nto‘o na̠  válí ra yó‘o íyo sava ña̠ ‘a kuvi 
nto‘o-na̠  tu kökúni̠  na̠  chêe kuntiaa-na̠ -na̠ :
(i) Tu täxi-na̠  kuxi ña̠  lo‘o á täxi-na̠  nu̠ ú kuvi ku̠ su̠ n-ña̠  á 

täxi-na̠  sa‘má kuntixi-ña̠  á kü‘un-na̠  xí‘in-ña̠  veta̠ tán 
ra xa̠ ‘á-ña̠  kuvi ku̠ ‘vi̠  ña̠  lo‘o chi kökúni̠ -na̠  kuntiaa-
na̠  ña̠  lo‘o, ra köxá‘ní-na̠  mií-na̠  xa̠ ‘á ña̠  lo‘o, ra i̠ yo 
nti̠ va̠ ‘a kúú-ña̠  chi kuvi ku̠ ‘vi̠  ña̠  lo‘o á kuvi̠ -ña̠  xa̠ ‘á 
ña̠ ‘a kúma̠ ní;

(ii) Ña̠ ‘a sáva̠ ‘a na̠  yuví xí‘in ña̠ ‘a kösáva̠ ‘a-na̠  kuvi 
sánto‘o-ña̠  iin ña̠  lo‘o ra xa̠ ‘á-ña̠  átu kökuvi kua‘nu 
va̠ ‘a-ña̠  á kökuvi kutu̠ ‘va-ña̠ , ra köxá‘ní-na̠  mií-na̠  
xa̠ ‘á ña̠  lo‘o, ra saá tu i̠ yo nti̠ va̠ ‘a-ña̠  chi kuvi ku̠ ‘vi̠  ña̠  
lo‘o á kuvi̠ -ña̠;

(iii) Tá tótóo sánto‘o nána táta á iinka na̠  chêe iin ña̠  lo‘o 
xí‘in ña̠ ‘a sáva̠ ‘a-na̠  á ña̠ ‘a kösáva̠ ‘a-na̠ , tá tu̠ ‘un tá 
kökúni̠ -na̠  kuntiaa-na̠  ña̠  lo‘o ra kökúni̠ -na̠  taxi-na̠  
ña̠ ‘a xíniñú‘u-ña̠ , ra köxá‘ní-na̠  mií-na̠  xa̠ ‘á ña̠  lo‘o, ra 
i̠ yo nti̠ va̠ ‘a-ña̠  chi kuvi ku̠ ‘vi̠  ña̠  lo‘o á kuvi̠ -ña̠;

(iv) Tá tótóo kökúni̠  nána táta á iinka na̠  chêe kuntiaa-na̠  ña̠  
lo‘o tá tu̠ ‘un kökúni̠ -na̠  sákuénta-na̠  ña̠  lo‘o ra xa̠ ‘á-ña̠  kuvi 
ku̠ ‘vi̠  ña̠  lo‘o átu kökuvi kua‘nu-ña̠  á kökuvi kutu̠ ‘va-ña̠ , ra 
köxá‘ní-na̠  mií-na̠  xa̠ ‘á ña̠  lo‘o, ra i̠ yo nti̠ va̠ ‘a-ña̠  chi kuvi ku̠ ‘vi̠  
ña̠  lo‘o á kuvi̠ -ña̠.

WAC 110-30-0030: https://apps.leg.wa.gov/WAC/default.
aspx?cite=110-30-0030

